
SOSIEDAT ANÓNIMO (N.V.) i SOSIEDAT PRIVÁ (B.V.) 
  
Un sosiedat anónimo òf N.V. ta un sosiedat den kua e kapital ta partí den un sierto 
kantidat di akshon na portador (“ aan toonder”). Un B.V. ta un sosiedat privá ku un sierto 
kantidat di akshon na nòmber dje akshonista. Den un B.V. e statutonan ta stipulá si e 

sosiedat ta unu ku un gerente di akshonistanan ta dirigí. Den e  kaso akí no tin direktiva apart, pero e 
akshonistanan ta fungi komo direktornan.  
  
Na momento di e establesimentu di e sosiedatnan na reglanan di Kòrsou e siguiente puntonan ta bin na 
remarke:  
  
Establesimentu 
  
Pa medio di un akto notarial un persona hurídiko, ku no nesesariamente mester ta residensiá na Kòrsou por 
establesé e negoshi. Tin eskoho liber di idioma i moneda stranhero; no ta obligatorio pa hasi entrega di 
sertifikado di inkorporashon (“verklaring van geen bezwaar”) pa por stipulá e statutonan.  
E persona ku, na nòmber di un persona hurídiko den fundashon, hasi e trámitenan hurídiko, ta solidariamente 
responsabel. Te un aña, despues di ratifikashon dje persona hurídiko, por demandá es persona akí.  
E normanan di fundashon ta konta pa tantu un sosiedat anónimo (N.V.) komo un sosiedat priva (B.V.). Ta 
konsehabel pa konsulta un notario òf konsehero di belasting pa skohe e forma hurídiko mas apropiá pa bo 
empresa. Informashon tokante otro formanan hurídiko ta optenibel na Kámara di Komèrsio, ofisinanan di 
abogado, notario, èts. 
  
  
  

Kapital invertí Tarifa pa registrá Kontribushon anual 
Entre Nafl.     
0 - 15.000 100 100 
15.001 - 50.000 125 125 
50.001 - 75.000 125 125 
75.001 - 100.000 125 125 
100.001 - 150.000 160 160 
150.001 - 200.000 250 250 
200.001 - 500.000 325 352 
500.001 - 1.000.000 440 440 
1.000.001 - 2.000.000 875 875 
2.000.001 - 3.000.000 1.000 1.000 
3.000.001 - 4.000.000 1.175 1.175 
4.000.001 - 5.000.000 1.250 1.250 
5.000.001 - mas 1.250 1.250 

Ophetivo  
Konforme e leinan di Kòrsou tin posibilidat pa usa vários deskripshon di aktividat dependiendo di e aspirashon 
di esakinan. Den konsiderashon di sierto motibunan di índole finansiero ta rekomendabel pa usa 
deskripshonnan standardisá. Pa mayoria aktividat ta eksistí deskripshonnan standardisá kaba.  
Mester por motivá bon den kaso ku tin direktornan ku mester biba den eksterior. 
 
Gerensia  
Ku eksepshon di e empresa ku akshonistanan ta dirigí, kada persona hurídiko tin un gerensia. Ku eksepshon 
di e restrikshonnan den lei i statutonan, kada gerente ta outorisá pa representá e persona hurídiko. 
Kumpliendo ku su debernan e gerente mester aktua na interes di e persona hurídiko i si ta nesesario, na 
interes di e empresa na kua e ta afiliá.  
  
  
Responsabilidat di gerensia  
E gerensia ta responsabel solidariamente pa e daño i perhuisio ku e kousa, pa motibu di no kumplimentu ku 
su debernan komo gerente. E gerente lo no ta responsabel na momentu ku e por komprobá ku ela hasi tur 
su esfuerso pa kumpli ku su debernan na bienestar dje kompania. Tambe e mester komprobá ku ela hasi tur 
esfuerso pa evitá e situashon.    
  
Obligashonnan atministrativo  
E gerensia mester tene un atministrashon di tal manera ku kada momentu por demostrá e derechi i debernan 
di e persona hurídiko.  
  
  
Kuenta anual i publikashon  
E gerensia tin e obligashon di publiká su kuenta anual dentro di ocho (8) luna despues di final di e aña 
ekonómiko. E kuenta anual mester kontené mínimo un balansa “balans”, kuenta di ganashi i pèrdida “winst 
en verliesrekening” i e splikashon di esakinan. Tur e direktor i komisarionan mester firma e kuenta anual. 
Ademas e reunion general mester aprobá e kuenta anual.  
  
Kada akshonista tin e derechi pa durante 2 aña revisá e kuenta anual despues di klousura i aprobashon di 
esaki. Únikamente un sosiedat anónimo (N.V.) grandi tin e deber obligatorio pa hasi un kòntròl legal i tambe 
e tin e deber di publikashon. Un sosiedat anónimo grandi ta unu ku ta kumpli ku e siguiente kriterio: 

- Tin mas ku 20 empleado na Kòrsou 
- E balor di aktivonan di e kompania mester ta mas ku 5 mion florin 
- E volúmen di kompra i benta nèto ta mas ku 10 mion florin 

  
Diferensia entre N.V. i B.V.  
E diferensia di mas importante entre un N.V. i un B.V. ta e privasidat di e B.V. pa e motibu ku e akshonnan ta 
solamente na nòmber dje akshonistanan. Akshonnan na portador ta pèrmití solamente den un sosiedat 
anónimo (N.V.). 
  
Impuesto  
Mester tene kuenta ku un sosiedat anónimo (N.V.) i sosiedat priva (B.V.) mester kumpli ku “Winstbelasting” 
! Tarifa di esaki ta 22%. 
 
  
 
Tarifa di OB 

Tarifa Produkto 

0% Produkto di nesesidat básiko 
Awa, pan, aros, webu, fruta, berdura 
  

6% Tarifa General 
Paña, Karni/Piská, Kòmpiuter, Material di Konstrukshon, Servisio 
  

7% Seguro i Impuesto di Turista 
  

9% Produkto luhoso/ Importashon di Merkansia 
Outo, Kèrstboom, vürwèrk I horeka 
  

  
Impuesto di Salario i Prima Sosial 

Premie  Werkgeversdeel Werknemersdeel 
Loonbelasting - 0% - 46.5% 
AOV - Algemene 
Ouderdomsverzekering 
  

9% 6% 

AWW - Algemene Weduwen – en 
Wezenverzekering 
  

0.5% 0.5% 

AVBZ – Algemene Verzekering 
Bijzondere Ziektekosten (Lei di 
Labizjan) 
  

0.5% 1.5% 

BVZ – Basisverzekering Ziektekosten 
  

9.3% 4.3% 

ZV – Ziektekosten Verzekering 1.9% - 

OV – Ongevallen Verzekering 0.5% - 5% - 

  
 
 
 
 
 


